
Sipleman Aplikasyon pou Lisans Enstitisyon ki Otorize Boza Masyal Miks Amatè 
 

Aplikasyon ou pou Lisans Enstitisyon ki Bay Otorizasyon pou Espò Konba (Combative Sport Authorized Entity License) pou 
Amatè MMA dwe gen ak/oswa satisfè prensip minimòm ki endike anba la yo epitou sipleman aplikasyon ou yo dwe montre 
prensip minimòm ki endike anba la yo: 
 

1. Prensip pou boksè admisib, apwobasyon ak refi pou match 
2. Prensip zòn konpetisyon ki apwouve (kaz, estrad, dimansyon, konstwiksyon, elatriye) ak enspeksyon anvan batay 
3. Prensip pou vlope men, metòd ki apwouve, materyèl yo ak entèdiksyon yo 
4. Prensip pou metòd pou bay eskò ak desizyon sou match 
5. Prensip pou preparasyon ki apwouve pou sispann emoraji 
6. Prensip pou entèdi itilizasyon dwòg pou amelyore pèfòmans ak sibstans ilegal lè ou  
7. Prensip pou sispansyon, peryòd rekiperasyon obligatwa pou konbatan ak ranfòsman 
8. Prensip pou entèdi nenpòt konbatan amatè patisipe san li pa t jwenn yon Kat ID Nasyonal anvan. 
9. Prensip pou entèdi nenpòt konbatan patisipe nan nenpòt evènman pandan li anba sispansyon 
10. Prensip pou entèdi nenpòt konbatan ki poko gen laj 18 tan patisipe nan nenpòt evènman 
11. Prensip pou entèdi match ant konpetitè gason ak fanm 
12. Prensip pou egzije tout pwomotè pou yo anrejistre evènman yo nan MMA.TV epi pou yo fè mizajou nan kat yo nan egzakteman 

yon jou ouvrab anvan evènman an. 
 

 Pwomotè Boza Masyal yo ap gen obligasyon pou kreye yon kont avèk Rejis Boza Masyal Miks Ofisyèl 
Asosyasyon Komisyon Bòks (Association of Boxing Commissions Official Mixed Martial Arts Registry) epitou 
pou yo anrejistre evènman yo davans. Pwosedi a prezante konsa: 

 1. Pwomotè a dwe kontakte Mixed Martial Arts LLC sou sitwèb http://abc.mixedmartialarts.com, epi 
2. Chwazi lyen “Request Promoter Credentials” ("Mande Kalifikasyon Pwomotè") k ap mennen yo nan paj sitwèb to 

http://abc.mixedmartialarts.com/?fa=login.RequestCreds 
3. Mixed Martial Arts LLC ap travay dirèkteman avèk pwomotè a pou kreye kont li epi pou eksplike li kijan pou antre 

evènman ki pral fèt yo nan sistèm nan 
 

13. Prensip pou entèdi chanjman nan kat batay nan yon jou ouvrab apre evènman an  
14. Prensip pou match Amatè yo nan twa rawonn ki pwograme pou twa minit yo chak avèk yon repo minimòm 60 segonn ant rawonn 

yo avèk yon siyal avètisman 15 segonn anvan pwochen rawonn nan kòmanse. 
15. Kategori Estanda Gwosè a dwe prezante konsa: 

 Pwa Mouch (Flyweight) 125 liv ak mwens 

 Pwa Kòk (Bantamweight) 126-135 liv 

 Pwa Plim (Featherweight) 136-145 liv 

 Pwa Lejè (Lightweight) 146-155 liv 

 Pwa Mi-Mwayen (Welterweight) 156-170 liv 

 Pwa Mwayen (Middleweight) 171-185 liv 

 Pwa Mi-Lou (Light Heavyweight) 186-205 liv 

 Pwa Lou Kwazè (Cruiser Heavyweight) 206-230 liv 

 Pwa Lou (Heavy Weight) 231-265 liv 

 Pwa Sipè-Lou (Super Heavyweight) Plis pase 265 liv 
 

16. Prensip pou entèdi moun bese gwosè yo ki depase 1% gwosè kò a ant tan meziraj gwosè a ak kòmansman konpetisyon an. 
17. Prensip pou egzijans Boza Masyal Miks Amatè fè konpetisyon avèk swa “Novice Division Rules” ("Règ pou Divizyon Debitan"), ki 

la pou konbatan ki te fè de oswa mwens konba, oswa avèk “Advance Division Rules” ("Rèd Avanse Divizyon an") pou konbatan ki 
te fè twa oswa plis konba ki ka verifye epi ki anba kontwòl yon komisyon yo rekonèt oswa anba kontwòl enstitisyon ki bay 
otorizasyon avèk apwobasyon leta.  

18. Prensip pou pèmèt konba fèt ant konbatan ki gen twa oswa plis konba ki dwe fè konpetisyon avèk novice division rules ak 
entèdiksyon konba ant konbatan ki gen de oswa mwens ki dwe fè konpetisyon avèk règ davans divizyon an. 

19. Prensip pou fot pou Advance Division Rules (egzijans minimòm yo prezante konsa): 

Sipleman Aplikasyon pou Lisans Enstitisyon ki Otorize Boza Masyal Miks Amatè 
 

 Règ Avanse Divizyon an: 
 a. Fason pou kenbe oswa pou ponyen kloti oswa kòd yo 
 Yon konbatan ka mete men li sou kloti a epi li ka pouse nenpòt lè. Yon konbatan ka mete pye li sou kaj la epi li ka gen 

zòtèy li yo antre nan materyèl kloti a nenpòt lè. Lè dwèt oswa zòtèy yon konbatan antre nan yon kaj eli li ponyen oswa 
kenbe kloti a epi li kòmanse kontwole pozisyon kò li oswa pozisyon kò opozan an sa vin yon aksyon ilegal nan moman 
an. Yon konbatan pa ka ponyen kòd yo oswa li pa ka vlope bra li sou kòd estrad la nenpòt lè.  
Si yo jwenn yon konbatan kenbe kloti a, kaj la oswa materyèl kòd estrad la abit la dwe bay yon dediksyon yon pwen 
nan kat eskò konbatan ki fè fot la si fot la te lakòz yon chanjman enpòtan nan pozisyon tankou lè li evite yo lage li atè.  
Si gen yon dediksyon yon pwen poutèt konbatan an kenbe kloti a, epi akòz enfraksyon an, konbatan ki fè fot la rive nan 
yon pozisyon siperyè akòz fot la, abit la ta dwe rekòmanse konbatan an, pou konbatan an kanpe nan yon pozisyon net. 

 b. Lè konbatan yo kenbe chòt oswa gan opozan yo 
Yon konbatan pa ka kontwole mouvman opozan li lè li kenbe chòt oswa gan opozan li. Yon konbatan ka kenbe oswa 
ponyen men opozan li toutotan li p ap kontwole men an sèlman lè li itilize materyèl gan an, men lè li kenbe men opozan 
an toutbon. Yon konbatan ka kenbe chòt oswa gan li. 

c. Kout avèk tèt la 
Nenpòt itilizasyon tèt la kòm yon enstriman pou bay kou kit se tèt nan tèt, tèt nan kò oswa tèt nan lòt kote ilegal. 

d. Arachman zye 
Rache zye avèk nenpòt kalite mwayen dwèt, manton oswa koud-bra ilegal. Kou oswa koutpwen legal ki kontakte òbit 
konbatan an pa arachman zye epi yo dwe konsidere yo kòm atak legal. 

e. Mòde yon opozan oswa krache sou li 
Nenpòt fòm mòde ilegal. Yon konbatan dwe rekonèt yon abit pa ka obsève kèk aksyon fizikman, epi li dwe fè abit la 
konnen si opozan an mòde li pandan yon konba. 

f. Redi cheve 
Li ilegal pou redi cheve. 

g. Kwochtaj 
Nenpòt tantativ yon konbatan fè pou itilize dwèt li yo nan yon mannyè ki atake bouch, nen oswa zòrèy opozan li, pou 
detire po nan zòn nan ap konsidere kòm “Fish-Hooking” ("Kwochtaj").  

h. Nenpòt kalite atak nan lenn 
Nenpòt atak nan zòn lenn nan, tankou frape, ponpye, penche oswa tòde ilegal. 

i. Plasman dwèt nan nenpòt orifis oswa nan nenpòt blesi oswa laserasyon opozan an avèk entansyon 
Yon konbatan pa ka mete dwèt li yo nan yon laserasyon ki louvri nan yon efò l ap fè pou agrandi blesi a. Yon konbatan 
pa ka mete dwèt li yo nan nen, zòrèy, bouch oswa nenpòt kavite kò yon opozan. 

j. Nenpòt kalite kou avèk koud-bra nan nenpòt zòn 
k. Manipilasyon ti jwenti  

Dwèt yo ak zòtèy yo se ti jwenti. Ponyèt, jepye, jenou, zèpòl ak koud-bra se gwo jwenti. 
l. Kou nan kolòn vètebral oswa dèyè tèt la 

Ou pa gen pèmisyon pou bay kou nan zòn dèyè kou a jiska anlè zòrèy yo. Anlè zòrèy yo, kou ou gen pèmisyon pou 
bay yo pa gen ladan zòn Mohawk apati anlè zòrèy yo jiska kouwòn tèt la. Ou jwenn kouwòn tèt la kote tèt la kòmanse 
koube a. Sa vle di, ou pa gen pèmisyon pou bay kou dèyè kouwòn tèt la, ak anlè zòrèy yo nan zòn Mohawk. 

m. Kou avèk talon nan ren 
n. Nenpòt kalite kou nan gòj 

Yon atak dirèk ta gen ladan yon konbatan ki redi tèt opozan li nan yon fason pou louvri nen an pou yon atak avèk kou. 
Yon konbatan pa ka foure dwèt li yo oswa dwèt pous li nan kou oswa trache-atè opozan li nan yon efò pou soumèt 
opozan li. 

o. Grife, penche, tòde po oswa ponyen klavikil la 
Nenpòt atak ki vize po konbatan an lè ou grife poze oswa lè ou eseye redi oswa tòde po a pou bay doulè se yon 
aksyon ki ilegal. Nenpòt manipilasyon klavikil la se yon fot. 

p. Bay kou nan tèt yon opozan ki tonbe atè 
q. Frape tèt yon opoze avèk jenou 
r. Kache sou yon konbatan ki tonbe atè 

Yo konsidere lè ou mache sou yon opozan kòm nenpòt kalite aksyon pou bay kou avèk pye kote konbatan an leve 
janm li pou plwaye li nan jenou epi pou li fè aksyon bay kou avèk anba pye oswa talon li. Kou avèk aks pa vle di ou 
mache sou opozan an. Pyetinman avèk pye ou kanpe pa yon fot. Poutèt sa, fot sa a pa gen mache avèk pye sou yon 
konbatan ki kanpe. 

s. Itilizasyon langaj gwosye nan estrad batay 
t. Angaje nan nenpòt kalite konduit anti-espòtif sitou ki ka lakòz yon opozan pran chòk 
u. Atake yon opozan pandan repo  

Yon konbatan pa dwe angaje opoze li nan nenpòt mannyè pandan yon tan lib oswa lè pa gen aksyon nan konpetisyon 
an. 

v. Atake yon opozan abit oswa doktè ap bay swen 
w. Timidite 

Timidite defini kòm nenpòt konbatan ki fè espere pou evite kontak avèk opozan li, oswa ki retire kò li nan aksyon yon 
batay. Abit la kapab deside gen timidite tou pou nenpòt tantativ yon konbatan fè pou resevwa tan lè fè yon fo 
deklarasyon pou fot, chòk oswa lè li fè espre pou lage pwoteksyon bouch li atè oswa pou fè lòt aksyon ki la pou mete 
reta nan batay la. 

 x. Entèferans yon moun ki nan yon kwen ki gen ladan jete sèvyèt la 
Entèferans defini kòm nenpòt aksyon oswa aktivite ki vize pou deranje batay la oswa pou lakòz avantaj enjis pou yo 
bay pou yon konbatan. Moun ki nan kwen yo pa gen pèmisyon pou distrè abit la oswa pou enfliyanse aksyon abit la 
oswa nenpòt lòt ofisyèl. 

y. Jete yon opozan deyò zòn kaj la oswa deyò zòn estrad batay la 
z. Mepri evidan enstwiksyon abit la 
aa. Mete opozan atè sou tèt oswa kou 

Yo konsidere lè ou mete opozan an atè kòm yon nenpòt mannèv kote ou kontwole kò opozan an epi answit ou rale tèt 
oswa kou opozan ou avèk lafòs nan materyèl planche a. Kèk egzanp mouvman ilegal pou mete opozan atè se pilon ak 
siplèks. 
Yo konsidere yon pilon kòm nenpòt lanse kote ou kontwole kò opozan ou lè li mete pye li dwat anlè avèk tèt li dwat 
anba epi answit ou fòse tèt opozan ou ale nan materyèl planche a. 
Yon siplèks gen anpil varyasyon men anjeneral li gen ladan leve opozan ou nan materyèl planche a epi answit itilize 
pwa kò li pou mete opozan an atè nan materyèl planche a sou tèt oswa kou li.  
Lè yon opozan mete konbatan li nan yon pozisyon soumisyon epi konbatan an kapab leve opozan li, li ka desann 
opozan an nan yon mannyè li vle paske li pa gen kontwòl kò opozan li. Konbatan ki fè tantativ soumisyon an kapab 
swa ajiste pozisyon li, oswa li kapab kite pozisyon an ale anvan li tonbe atè. 

bb. Atake yon opozan apre klòch la oswa klaksòn nan sonnen pou siyale fen peryòd konba san zam nan 
cc. Kou lineyè nan jwenti jenou 
dd. Manivèl nan kou 

Nenpòt pozisyon ki mete kou konbatan an andanje nan yon manivèl ilegal. Manivèl nan kou tankou “Can Opener”  
("Kle Bwat") oswa “Bulldog” ("Bouldòg") se egzanp yon atak ilegal nan kou, sof si konpetitè a ap pwoteje tèt li epi li 
refize louvri lagad li. 

ee. Tout soumisyon janm ki tòde 
Kle nan talon ak kenbe zòtèy entèdi. Ou gen pèmisyon pou kwense jenou dwat ak kle jan jepye dwat. 

ff. Kle nan kolòn vètebral 
gg. Aplike nenpòt sibstans etranje nan cheve, kò, rad oswa gan imedyatman anvan oswa pandan yon konpetisyon 

oswa demonstrasyon kapab lakòz avantaj enjis 
  
   
  
 Règ pou Divizyon Debitan 
 a. Konbatan debitan Divizyon an dwe mete pwoteksyon pou manton yo 

 
b. Anplis fot ki endike nan Règ Avanse Divizyon an, zak ki endike anba la a reprezante yon fot nan Divizyon Debitan: 

Kou nan tèt yon opozan ki tonbe atè 
Yon opozan ki atè se nenpòt konbatan ki gen plis pase sèl semèl pye li atè. Si abit la detèmine yon konbatan ta tonbe 
atè men li pa tonbe atè nèt paske kloti kaj la kenbe konbatan an pou li pa tonbe atè nèt, abit la kapab fè konbatan an 
konnen l ap konsidere konbatan an kòm yon konbatan ki tonbe atè. 

  
  
Lè yo resevwa Lisans yo, moun ki gen resevwa lisans yo ap resevwa yon aksè ITILIZATÈ nan rejis baz done 
abc.mixedmartialarts.com MMA. Yo kapab itilize rejis la pou fè rechèch sou istwa konbatan an, swiv batay ki antre nan rejis la 
epi wè sispansyon konbatan an. Si ou gen kesyon oswa enkyetid konsènan baz done a, ou ta dwe imèl 
stats@mixedmartialarts.com. 
 
Komisyon Espòtif Eta New York (New York State Athletic Commission, NYSAC) pral itilize Kat ID Nasyonal MMA pou tout atis 
biza masyal miks amatè.  Patisipan yo ta dwe resevwa enstwiksyon pou yo ale sou sitwèb NYSAC nan www.dos.ny.gov/athletic 
pou yo jwenn aplikasyon ak enstwiksyon pou Kat ID Nasyonal MMA. 

